
Талбазы-201
Тема: “Әсә йөрәге” ҡобайырын өйрәнеү
Маҡсат: а) әҫәрҙең йөкмәткеһен үҙләщтереү; 
б)уҡыусыларҙың һөйләү телмәрен, логик фекерләүен үҫтереү; халыҡ педагогикаһының тәрбиәүи алымдары менән  таныштырыу; 
в) әсәйҙәргә һөйөү, ихтирам тәрбиәләү.
Йыһазландырыу: дәреслек, сюжетлы картиналар, проектор, экран, магнитофон, Ҡояш  һүрәте.
                                   Дәрес барышы.
1. Ойоштороу мәле.   Сәләмләү.
-Һаумыһығыҙ!   Бер – беребеҙгә ҡарап йылмаяйыҡ та, иҫәнләшәйек, күрешәйек. 
2.Психологик кәйеф шарттарын булдырыу.
Фонетик күнегеү.
Әйтсе миңә, әйтсе миңә,
Әйтсе серен, әсәкәй!
Әллә һин бешергәнгәме,
Бигерәк тәмле әпәкәй!
3.Уҡыу мәсьәләһен ҡуйыу.
 Әсәйҙәр тураһында бик матур шиғыр уҡып китәйек. Хор менән.
Кем ҡулдары өйҙө, ерҙе йәмләй,
Изгелеге – үлсәү тапҡыһыҙ!?
Ул – әлбиттә, йәшәү сығанағы,
Тормош ҡото – әсә, ҡатын – ҡыҙ.
-Шиғырҙан сығып, бөгөнгө дәрестә беҙ һеҙҙең менән нимә тураһында һөйләшәсәкбеҙ
-Эйе, дөрөҫ. Бөгөнгө дәрестә беҙ оло, изге йөрәкле әсәйҙәр тураһында һөйләшербеҙ.
4.Яңы материалды өйрәнеү. Уҡыу мәсьәләһен сисеү.
- Ысынлап та, телебеҙ матур, әсәйҙәр ошо телдә бишек йырҙары йырлаған, телебеҙ асылған. Уны һаҡларға, һөйләшергә кәрәк. Бөгөн инде, уҡыусылар, беҙгә телебеҙҙең матурлығын, яғымлылығын күрергә, белергә өйрәткән, беҙгә ғүмер биргән әсәйҙәр тураһында һөйләшеүҙе дауам итербеҙ. 
- Эйе, уҡыусылар, һәр кем өсөн донъяла иң яҡын кеше- әсәй. Ауыр саҡтарҙа ла иң беренсе әсәйҙе күҙ алдына килтерәбеҙ, ярҙам һорап, уға мөрәжәғәт итәбеҙ.Әсәй ҡулдары ниндәй генә эш башҡармай. Ауыр саҡтар, ошо ҡулдар арҡабыҙҙан һөйөп ебәрһә, күңел күтәрелеп китә. Әсәй ҡулы тәмле аштар ҙа бешерә. Төрлө сигеү, бәйләү эштәренә лә оҫта әсә ҡулдары. Йорт, баҡса эштәрендә төп эште әсәйҙәр башҡара. Һанап бөткөһөҙ.
Әсәләрһеҙ өйҙөң дә, тормоштоң да йылыһы ла, йәме лә юҡ.
  Бөгөнгө дәрестә беҙ оло, изге йөрәкле әсәйҙәр тураһында һөйләшербеҙ. Әсә йөрәге тип аталған ҡобайыр стилендә яҙылған әҫәр менән танышырбыҙ.
-Нимә ул ҡобайыр?
-Ҡобайыр берәй ваҡиғаға йәки батырҙарҙы данлауға бағышлана. Ҡобайыр – дан йыры, маҡтау йыры.
Һәр эштең төп фекерен билдәләгән асҡысы була. Уны икенсе төрлө эпиграф тип тә йөрөтәләр. Беҙҙең дәрестең дә шундай фекере бар. 
“Әсә күңеле – балала, бала күңеле – далала”  мәҡәлен дәфтәргә яҙыу.
Был һөйләм мәҡәл жанрына ҡарай. Улар айырым китаптарға тупланған.
5.Китап буйынса эш.
1.)Әҫәр йөкмәткеһе өҫтөндә эш.
-Ә хәҙер, уҡыусылар, таҡтаға иғтибар итәйек. Бында һүҙҙәр яҙылған .
 Һүҙлек эше.
2)уҡытыусының уҡыуы
3 )уҡыусыларҙың өлөштәргә бүлеп уҡыуы
      4)парлап уҡыу
- Ҡобайырҙы маҡтау йыры, данлау йыры тигәйнек. Был әҫәрҙә данлау, маҡтау юҡ. Унда ҡайғы, һағыш бар.
-Ниндәй ҡайғы, һағыш һуң ул?
- Егет әсәһенең күкрәген аса ла йөрәген һурып ала һәм яратҡан ҡыҙына илтә.
- Эйе, донъяла иң ҡәҙерле кешеһен рәнйеткән, үлтергән кешене хөкөм итәләр. Беҙ ҙә дәресебеҙҙе дәрес – хөкөм тип атайыҡ.
Хөкөм – суд, обвинение. 
6.Проблеманы хәл итеү өсөн кәрәкле белемде эҙләү.
 -Судта ғәйепләүселәр, яҡлаусылар, хөкөм итеүселәр була. Беренсе рәтте – ғәйепләнеүселәр, икенсеһен – яҡлаусылар, өсөнсөһөн – хөкөм итеүселәр тип билдәләйек. Тәүге һүҙ ғәйепләүселәргә бирелә.
- Әсәнең үлеменә кем ғәйепле? Ошондай хәлдең килеп сығыуына?
- Ғәйепле бында ҡыҙ. Ул егетте оло енәйәткә этәрә.
- Егет тә ғәйепле. Ҡыҙ әйтә тип, ул үҙ әсәһен үлтерергә тейеш түгел ине.
-Әсәлә лә ғәйеп күрәм. Ул улына дөрөҫ тәрбиә бирмәгән, үҙенә ҡарата һөйөү тәрбиәләй алмаған. Эгоист тәрбиәләгән.
- Эйе. Бөтәһенең дә ғәйебе бар, әммә үҙеңде тыуҙырған, үҫтергән әсәне бер кемгә лә алмаштырып булмай.
Хәҙер һүҙ яҡлаусыларға бирелә.
-Егетте  нимә тип яҡлап була, уҡыусылар? Егеттең төп ғәйебе нимәлә?
-Мин егетте яҡлайым. Ул ҡыҙҙы шул тиклем көслө яратҡан, хатта әсәһен үлтерә.
-Әсә, улы абынып киткәс, улым ауыртманымы йәнең тип улын ҡайғырта. Тик әсәләр генә шулай ҡайғырта ала.
-Ҡыҙға ҡарата.
-Әҫәрҙә ҡыҙҙы бөтөнләй яҡлап булмай. Буласаҡ әсә кеше ниндәй хәлдә лә һөйгән егетен ундай аҙымға этәрергә тейеш түгел.
Ә хөкөм итеүселәр һеҙ нимә тип уйлайһығыҙ?
- Бында иң ғәйепле кеше – ҡыҙ. Егеттең дә ғәйебе кәм түгел. Үҙеңде тыуҙырған, ғүмер биргән әсәңде үлтереү мөмкин түгел.
-Эйе, был хәл бөгөн булһа, ҡыҙҙы ла, егетте лә хөкөм итерҙәр ине.
5. Ял итеү минуты.
6. Һорауҙарға яуаптар.
-Һеҙ нисек уйлайһығыҙ, был хәл ысынлап та булғанмы икән? (Юҡ, ул әкиәткә оҡшаған). 
-Әммә ошо әҫәр аша халыҡ ниндәй фекерҙе еткерергә теләгән?
-Әсәләрҙе хөрмәт итергә кәрәк, әсәгә булған һөйөү ҡыҙға булған һөйөүгә ҡарағанда көслөрәк булырға тейеш. Бындай хәлдәр әкиәттә генә булһын, тормошта булмаһын.
- Уҡыусылар, әсәйҙәрҙе нимәгә оҡшатып, нимәгә тиңләп була? Ниндәй матур һүҙҙәр әйтеп була?
-Ҡояшҡа, ҡояш нурҙарына
- Текстың исеме, эпиграфы  йөкмәткеһенә тап киләме? Хәҙерге ваҡытта был проблема актуальме, бындай хәлдәр булырға мөмкинме? Егеттең ҡылығы һеҙгә оҡшанымы? (Уҡыусыларҙың  яуаптары)
7.Төркөмдәрҙә эш.
- Әсә һәм бала тураһында ниндәй мәҡәлдәр беләһегеҙ? 
Әсәһен ҡәҙерләгән ҡәҙерле булыр.
Әсәһеҙ ғаилә етем булмай.
Әсә күңеле - балала, бала күңеле – далала.
Рефлексия. Дәрескә йомғаҡ яһау.
Шулай итеп,балалар бөгөнгө дәрестә нимә тураһында белдек. Дәрес оҡшанымы?
Дәрескә йомғаҡ яһау.
Бала өсөн, ғаилә өсөн күрһәткән хеҙмәтен баһалап, бөтәбеҙ ҙә әсәләргә оло хөрмәт менән  ҡарайбыҙ. Әсәлек даны миҙалы менән күп балалы әсәләр бүләкләнә. Ноябрь айында Әсәләр көнөн билдәләйбеҙ. Башҡортостанда Әсә йылы билдәләнеп үтте. Һигеҙенсе Март- ҡатын- ҡыҙҙар байрамы. Әсә күңелен яраламай, уларға тейешле иғтибар, хөрмәт күрһәтеп, бер – беребеҙҙе яратып йәшәргә кәрәк. . 
 8.Баһалау. Бөгөнгө дәрестә бик актив булдығыҙ. Афарин тип әйтәм.
 9.Өйгә эш. Әҫәрҙең ҡайһы өлөшө һеҙҙе ныҡ уйландырҙы? Был мәлдә һеҙҙең күҙ алдығыҙға нимә килде? Шуны һүрәт итеп төшөрөгөҙ.

